
Schatteboxe Ich brenn       (Schatteboxe) 2012 

Beat: Dr.Aux  
Text: Pyro 
Cuts: Dr.Aux 
 
I ha mi gnueg lang versteckt ka zwüsche Ratte und Made 
Doch jetzt isch Zyyt ko für e hammerharti Platte us Basel 
Ich box mi, durch dr Schatte, stig us em Schatte vo Boxe 
I ha Hunger wiene Pitbull und i schnapp mr dä Knoche 
Los all die Suckers im trockne weni do Flow wie Tsunamis 
Mi Rap isch Message – Eure goht um Hoes oder Mamis 
I ha me Sache uf em Kaste as e krankhafte Messi  
Und sälbscht dr Muhammad Ali meint mini Punches sin deftig 
I stig in Ring als erschte und verlohnen als letschte 
I platzier mi Stance und hol us as e Sohn us em Nordweschte 
I bi kein vo de beschte, kei King oder Kaiser 
Denn i bi frei vo de Klischees und blib für immer e Fighter 
I mach kein uf diggi Hose und bi au nid bald e Star 
Doch i kämpf wiiter, immer wiiter je tiefer i Grab 
Vo de Wiege bis ins Grab vo dehaime bis uf d Bühni 
I machs wiiter willis mag und wens nur ein Flasht den zünd i 
 
Den ich brenn „De-de-de-de-de“ Den ich brenn 
Den ich brenn „De-de-de-de-de“ Den ich brenn 
Und weni Flow den schmeiss i mit Lava  
Willi blib aktiv wiene Vulkan und heisser als Magma 
Den ich brenn „De-de-de-de-de“ Den ich brenn 
Den ich brenn „De-de-de-de-de“ Den ich brenn 
Kenn mini Stärke und Schwäche 
Mi Potenzial isch do und wird nur dure Training entfesslet 
 
Die beschte Zyyte sin verby jetzt machi numme no so Modeshit 
Wills usser Gratis-Alk an Uftritt nür meh für mi z hole git 
Eigentlig schrib nur no Text damit i für d Fraue intressant bin 
Und wens mit Rap nit klappt den machi RNB 
I schrib Tracks über d Kultur damit mi d City unterstützt 
Und dank em schliime in dr Zyytig schliimi ume mit Glück 
e MC vo mim Kaliber hets nid liicht als so verkannte Siech 
wenr trotz Millionepublikum e Läbe lang ka Franke kriegt 
und für e Vorzeigrapper isch mi Image zu fescht aakrazt 
willi dr ganz Daag nur PS Spiel, Bier trink und Gras paff 
s’isch hart man, aber irgendwenn kunt dr Erfolg den scho  
i bereit mi jetzt scho mol e vor zum Überheblig sy und so 
Eyo, FUCK MAN was goht Jungs? Was söll denn dä Scheiss 
I bi nit anders anders as du worde, aber anders als du seisch 
I bhalt mini Linie vergiss das ganze mit Rap 
Es goht um mi, um di und um e Hampfle Respäggt 
 
 
 
 
 
 



 
 
Den ich brenn „De-de-de-de-de“ Den ich brenn 
Den ich brenn „De-de-de-de-de“ Den ich brenn 
Und weni Flow den schmeiss i mit Lava  
Willi blib aktiv wiene Vulkan und heisser als Magma 
Den ich brenn „De-de-de-de-de“ Den ich brenn 
Den ich brenn „De-de-de-de-de“ Den ich brenn 
Kenn mini Stärke und Schwäche 
Mi Potenzial isch do und wird nur dure Training entfesslet 
 
I muss nit disse und hate um für Publicity z sorge 
Denn mini Musig isch die beschti Promo – figg uf Retorte 
Lug i bi eine vo de Sorte MCs, wo scho sit Johre trainiert 
Und mes nid loost will mes loost sondern me loosts will mes liebt 
Und ich ha näbe, dare ganze Sach no es Läbe  
Und stand mit beidne bei am Bode bi vo Fründe umgäbe 
Si gämr Kraft, mit däne Lieder gibi Kraft zrugg 
Takt um Takt, intakt verbale Abdrugg 
I drugg ab, hinterloh e Spur wo glüeht wie Stärnestaub 
Gib dr das Gfühl das de nit ellai durch s Läbe laufsch 
Ich läb e Traum, und vellicht findsch das naiv 
Doch i spür Freiheit in de Zyyle weni Text wie die schryyb 
 
Den ich brenn „De-de-de-de-de“ Den ich brenn 
Den ich brenn „De-de-de-de-de“ Den ich brenn 

